
1 
 

 
 
 
 
 
 
 

 
THE GATEWAY SKOOL NUUSBRIEF 

4/2010 
 
Dit is reeds die helfte van die termyn en met die einde van die herfs 
in sig, word ons nog steeds gese� n met lieflike re� ns. Ons kan egter 
reeds baie roesbruin blare in ons pragtige skooltuine sien en weet dus 
dat die winter om die draai is. 
 
Die plekbesprekings vir die revue kan nou gedoen word en u word 
angeraai om so gou as moontlik te bepreek om teleurstelling te 
voorkom. Al die leerders neem deel aan die revue en almal is reeds 
hard aan die oefen. 
 
Die  tweede fase van die “Learn not to Burn” program is afgehandel 
en was ‘n reuse sukses. Die onderwysers integreer dit in die klasse 
om die leerders vertroud te maak met die gevare van vuur en die 
hantering van gevaarlike situasies. 
 
Met die Kermis op hande, vra ons die ouers om asseblief met ywer en entoesiasme mee te  doen 
om van hierdie geleentheid, soos in die verlede, ‘n sukses te maak. Ons het elke ouers se 
samewerking nodig, hoe gering ookal. Sonder u hulp kan dit nie slaag nie. 
 
Ouerbetrokkenheid is die sleutel tot sukses en ons bedank u weereens vir u samewerking. 

THE GATEWAY KERMIS 2010 

Almal is reeds deeglik bewus van die jaarlikse kermis wat op 29 Mei op die Gateway Village se 
gronde gehou sal word. Hierdie is ons grootste jaarlikse fondsinsamelingsprojek. Al die fondse 
sal aangewend word vir The Gateway Skool en Village. Daar sal ‘n verskeidenheid stalletjies 
wees, naamlik kosstalletjies, kunsstalletjies, winskopies en vermaak vir die hele gesin. 
Ondersteun ons asseblief in hierdie projek. 

LEARN NOT TO BURN 
Elke jaar sterf duisende mense as gevolg van 
brandwonde of die inaseming van rook. Tydens ons 
“Leer om nie te Brand nie” program probeer ons die 
kinders bewus maak van hoe om ’n brand te verhoed en 
wat om te doen in ’n noodgeval. 
Hier is nuttige wenke wat u by die huis kan doen 

- Hou vuurhoutjies en aanstekers, asook giftige 
vloeistowwe, hoog en buite kinders se bereik. 

- Moet nooit ’n jong kind alleen by ’n vuur of 
vlam los nie. 

- Leer kinders om weg te bly van warm items 
(byvoorbeeld ketels, stoofplate, gasverwarmers) af – ten minste een meter. 

- Meeste brande in die huis gebeur in die nag – beplan hoe u die huis sal kan verlaat as 
daar ’n brand is. 

- Ken die nommer van u naaste brandweerstasie asook die noodnommer. 
 
                                   10177 as u vanaf die landlyn skakel of 112 vanaf ‘n selfoon 

Dames, as u enige grimering het wat u nie gebruik nie, sal ons dit waardeer indien u dit skool 
toe kan stuur. Ons gaan baie grimering benodig vir die Revue. Laat weet ons asseblief indien u 
‘n kontak het met ‘n winkel wat grimering kan skenk vir die skool. 

PERSONEELONTWIKKELING 
SENSORIESE INTEGRASIE KURSUS 
Me Louise Hancock en Alta Fisher, ons 
twee arbeidsterapeute, het  ‘n Teoretiese en 
Assesseringskursus wat deur die Suid 
Afrikaanse Instituut vir Sensoriese 
Integrasie aangebied word, vanaf 15 tot 27 
Maart bygewoon. Die doelwitte van die 
kursus was om terapeute bewus te maak van 
sensories integrasie, hul toe te rus met 
praktiese vaardighede en strategie�  om 
terapie vir ‘n leerder wat sensoriese 
prosesseringsprobleme ervaar, te kan gee. 
 
STIGMA EN DISKRIMINASIE 
WERKSWINKEL 
Op  die 20 April  het Mnr Jacques Pretorius 
‘n stigma en diskriminasie werkswinkel vir 
die  Algemene Assistente aangebied. Stigma 
is ‘n baie effektiewe instrument om beheer 
te verkry oor sosiale groepe. Stigma kan 

ingespan word om groepe wat sekere 
karaktereienskappe openbaar uit te buit en 
beheer oor hulle uit te oefen.  Die 
gemeenskap verwerp sekere sosiale groepe 
soos die homoseksuele groepe, sekswerkers 
en dwelmverslaafdes wat ook MIV en VIGS 
lyers kan wees. In die meeste gevalle 
versterk hulle die stigma deur hulle gedrag.   
 
VERPLEEGSTERSDAG 2010 
Verpleegsterdag word elke jaar op 12 Mei 
gevier om Florence Nightingale se geboorte 
te herdenk. Die tema hierdie jaar was 
“Delivering Quality, Serving Communities: 
Nurses Leading Chronic Care”. Die gedagte 
vir die dag was: “Nurses dispense comfort, 
compassion and caring without even a 
prescription – Val Sainsbury. Suster Alison 
Hamilton het hierdie geleentheid bygewoon. 

 

 
 
BEDANKING EN NUWE VOORSITSTER 
Dit is met opregte spyt dat ons u verwittig van Me Lana Volkwyn se bedanking as voorsitster 
van die Ouerbetrokkenheidsgroep. Ons sal haar toewyding en entoesiasme baie mis. Me Heike 
van Heerden is as die nuwe voorsitster van die Ouerbetrokkenheidsgroep (Pigs) aangewys en ons 
sien uit daarna om saam met haar te werk. 
 
HOTDOG VERKOPE 
Baie dankie aan me Gerna Louw wat pligsgetrou elke eerste Vrydag van die maand hotdogs 
voorberei vir die leerders. Hulle sien baie uit na die hotdogs en geniet elke krummeltjie. Die 
volgende hotdog verkope sal op Vrydag 4 Junie plaasvind. 
 
KOEKE, TERTE, LEKKERS, WORS EN BESTANDDELE 
Die Ouerbetrokkeneheidsgroep sal weereens hierdie jaar verantwoordelik wees vir die teetuin en 
die koekstalletjie by die jaarlikse kermis. Verlede jaar was ons baie gelukkig en die ouers het 
baie koeke bygedra om van die koekstalletjie ‘n groot sukses te maak.  Ouers word vriendelik 
uitgenooi om me Heike van Heerden by 083 654 8198  of Gerna Louw ( 083 774 3327), of die 
skool te kontak en hulp aan te bied by die teetuin.  Brode, terte, koeke, wors, lekkers, 
springmielies en bestanddele is baie welkom en ons maak staat op u samewerking. U kan dit 
persoonlik skool toe bring of saam met u kind op die skoolbus skool toe stuur. 

MEDIESE NUUS 

·  Die Gauteng Departement van Gesondheid het aan die einde van April nog ‘n masels 
immuniseringsveldtog van stapel gestuur. Vyftien leerders is op Vrydag 30 April teen 
masels inge� nt. 

·  Meimaand is ‘n “anti-tabak” maand en dus is dit nou die regte tyd om ontslae te raak van 
sigarette! 

·  Meimaand is ook die “Fisiese Aktiwiteitsmaand”, en dus moet fietse, tekkies en 
oefenapparate afgestof en benut word. Die voordele van fisiese aktiwiteit weeg baie 
swaarder  as die pyn wat verduur moet word!  

LEERDERVERRYKING 
Mogale Gate uitstappie 
Me Ansie Potgieter, Anita Venter, Ria Senekal en Karen 
Smith se klasse is gedurende April na Mogale Gate 
Natuurreservaat vir ‘n uitstappie. Ten spyte van die koue 
weer het hulle die uitstappie geniet. Almal het  snoesig teen 
mekaar gesit en die verskillende wildsbokke bewonder en dit 
was veral die wit springbokke wat almal baie be�ndruk het. 
Die uitstappie is afgesluit deur ‘n lekker warm worsbroodjie, 

koeldrank en ‘n lekkergoedpakkie. 

                               HERWINNINGSPROGRAM!  
Die Gateway Skool se herwinningsprogram is in volle swang. Die skool beoog om ‘n 

groot sukses daarvan te maak. Fondse wat ingesamel word, sal gebruik word om die skoolterrein 
te verbeter. Elke ouer en leerder word dus by voorbaat bedank vir die oorgawe waarmee hulle 
hierdie projek gaan ondersteun. 
 
OUERS EN LEERDERS MOET ASSEBLIEF BY DIE VOLGENDE  RE� LINGS HOU: 
 Elke fase het ‘n spesifieke dag waarop die leerders hulle herwinbare produkte skool toe mag 
bring. Dit sal oorvol busse verhoed!  
Maandae:    Voorgrondslag fase    Dinsdae:       Grondslag fase 
Woensdae:   Intermediêre fase    Donderdae:  Senior fase  
 
Stuur asseblief net die voorgeskrewe herwinbare artikels skool toe. Alle artikels moet asseblief 
skoon wees, aangesien ons kinders se gesondheid eerste kom! 
 
PLASTIEKBOTTELS 
Alle bottels en houers moet leeg en skoon gespoel wees: 
1) Plastiese melkbottels. 
2) Coke of enige plastiek koeldrankbottels (enige grootte: 5L, 2L, 500ml of 250ml). 
3) Slegs nommer 2 plastiek, byvoorbeeld, sjampoe, � margarien, wasgoedversagter bottels, 

ensovoorts (die nommer 2 is ingesluit in ‘n driehoek, aangebring onder op die houer se 
bodem). 

4) Alle sagte plastieksakke – dit moenie geraas maak as dit inmekaar gedruk word nie 
(broodsakkies, glad wrap ensovoorts).  

5) Olie- , gekoopte water-, “Energade”, “Sunlight” skottelgoedwasmiddel -, en alle � ander met 
‘n borreltjie aan die onderkant.                  

 
PAPIERPRODUKTE wat geskik is word in 3 groepe verdeel: 
1. Ho� r graad papier sluit in:          2)  Algemene gemengde papier sluit in: 
·  Alle wit kantoorpapier     Helder gekleurde papier 
·  Wit koeverte, insluitend venster koeverte   Sagte karton, bv. graankosboks 
·  Skoolboeke waarvan die omslae verwyder is  Geskenkpapier 
·  Telefoon- en ander rekeninge    Fakspapier 
·  Gesnipperde wit papier     Bruin koeverte 

3 Ander papierprodukte: 
Koerantpapier en telefoongidse  (verwyder glanspapier advertensies omdat dit saam met 
tydskrifte gekategoriseer word) 
Tydskrifte en glanspapieradvertensies groepeer saam vir ‘n herwinningsak. 

Die volgende papier KAN NIE herwin word nie: 
·  Gelamineerde of waspapier 
·  Geponste konfetti 
·  Koolpapier (deurslagpapier) 
·  Etikette  

 
BLIKKIES, BLIKKIES, BLIKKIES EN NOG BLIKKIES 
Stuur elke le� , skoon gespoelde blikkie skool toe, want dit gaan ons fondse vinnig opstoot. 
 
BESIGHEIDSKONTRAKTE 
Ouers word versoek om besighede te nader vir hulle herwinbare produkte, byvoorbeeld Spur vir 
hulle le�  blikkies, prokureurs- of dokterskantore vir hulle afval kantoorpapier, Edgars, Jet en 
Chinese klerewinkeltjies vir hulle plastiekhangers.  
 
Die doelwit is om kontrakte met besighede te sluit. Kontak asseblief die skool sodra u as ouer ‘n 
besigheid genader het, en tot ‘n ooreenkoms gekom is om die herwinbare produkte vir die skool 
te bespreek. Die herwinningskomiteelede sal dan die nodige re� lings met die besigheid tref om 
die herwinningsprogram te implimenteer. Die herwinningsdepot sal die besighede direk kontak 
en die herwinbare produkte sal by die besighede opgelaai word. 
 
Leerders mag Maandag 17 Mei begin om hulle skoon gespoelde, herwinbare produkte skool toe 
te bring. Plaas dit in ‘n plastieksakkie wat goed toegeknoop is. 

BELANGRIKE DATUMS 
29 Mei   Kermis 
4 Junie   Oueraand 
9 Junie   Skool sluit om 11 uur. 
 
 
 
_____________________________  
ME M KEMPEN 
HOOF 

